
"Ary koa, isika dia nanana ny rain'ny

nofontsika ho mpanafay antsika, ka efa

nanaja azy. Tsy mainka va ny hanekentsika

ny Rain'ny fanahy, ka ho velona isika ? Fa

ireny dia nanao izay hahafay antsika tamin’ny

andro vitsy araka izay sitrapony, fa Izy

[Andriamanitra] kosa dia ny hahasoa mba

handraisantsika ny fahamasinany.” (Hebreo

12:9–10)

Irin'Andriamanitra ny hahazoantsika mandray ny

Fahamasinany. Nanohy ny teniny ny mpanoratra ny Hebreo:

"Miezaha mitady fihavanana amin'ny olona

rehetra ary fahamasinana, fa izay tsy

manam-pahamasinana dia tsy hahita ny

Tompo" (andininy 14)

Voalohany, tokony hikatsaka ny fahamasinana isika.

Faharoa, mba hanatanterahana ny fahamasinana dia mino

aho fa tsy maintsy mikatsaka fihavanana amin’ny olona

rehetra isika. Tokony hiezaka hiaina amim-pilaminana isika,

hisorohana ny fifandirana na ny tsy fitovian-kevitra, raha

azo atao. Nanoratra fampitandremana manetriketrika koa ny

mpanoratra ny Hebreo. Nilaza izy fa tsy hahita ny Tompo

isika raha tsy miombona amin’ny Fahamasinany.

Andininy iray hafa ao amin’ny Soratra Masina izay maneho

ny fanirian’Andriamanitra ho amin’ny fahamasinana ao

amin’ny Olony dia milaza hoe: “Fa izao no

sitrapon’Andriamanitra, dia ny hanamasinana anareo.” (1

Tesaloniana 4:3). Inona marina no atao hoe

“fanamasinana”? Amin'ny lafiny iray, ny teny Anglisy dia

manafina ny tena dikan'ny teny. Ny teny Anglisy mifarana

amin'ny tovana "-ify" dia midika hoe manao zavatra

mifanaraka amin'ny toetra asehon'izay rehetra mialoha ny

"-ify". Ohatra, ny hoe manadio dia midika hoe “mahatonga

madio”; manazava dia midika hoe “mahatonga mazava”;

manitsy dia midika hoe “mahatonga mahitsy”. Amin’ny

fanitarana, ny manamasina dia midika hoe “mahatonga ho

masina”. Fa inona no atao hoe masina? Araka ny fihaviana,

dia mitovy amin'ny olo-masina; ary ny olo-masina kosa dia

masina. Ireo teny telo ireo namasina, olo-masina, ary

masina dia avy amin’ny teny Grika fototra iray, hagios, ny

fototeny midika hoe “masina”. Tsotra, araka izany, ny

fanamasinana dia ny fanaovana zavatra— na olona iray—

ho masina.

Noho izany, dia afaka adika araka ny 1 Tesaloniana 4:3: “Fa

izao no sitrapon’Andriamanitra, dia ny hanamasinana

anareo.”

Misaotra Anao, Tompo ô, fa niantso ahy Ianao. Hiezaka ny

hanatratra ny fahamasinana aho, ary hikatsaka fihavanana

amin’ny olona rehetra mba hiombona amin’ny

fahamasinanao, fa masina aho, amin’ny anaran’i Jesosy

Kristy, Amena.

"Ny teny fototra:
famaritana. Rehefa maty
Jesosy, dia maty koa

aho. Rehefa nalevina Izy,
dia nalevina koa aho.
Rehefa nitsangana Izy,
dia nitsangana koa aho.
Rehefa mino izany aho,

dia mandray ny
fahamarinana avy
amin'Andriamanitra
amin'ny finoana."
Dries and Valerie Du Plessis

